
Betri Trygging: 
Metnógvir skaðar, men got hálvársúrslit 

Í skráse�ngunum hjá Betri Trygging hava ongan�ð verið so nógvir skaðar eit hálvár sum í ár. Serliga var 
tað ódnin 7. februar, ið gjørdi nógvan skaða. Kor�ni er hálvársúrsli�ð got – eit nú � at virksemið støðugt 
verður ment og �llagað, og � at íløgurnar í seinastuni hava givið got avkast 

Tíðindaskriv 

Fyrra hálvár í ár hevur Betri Trygging avgreit metnógvar skaðar. Ongan�ð áður hava so nógvir skaðar verið 
ein árs�órðing – og ongan�ð áður hava so nógvir skaðar verið eit hálvár. 

Tað var serliga ódnin 7. februar, ið elvdi �l ógvuliga nógvar skaðar.   

- Bara tað samdøgrið fekk skaðadeildin útvið 1400 skaðafráboðanir, sum er óvanliga nógv. Talan var serliga 
um privatar skaðar, men eisini vóru nakrir stórir vinnuligir skaðar. Kor�ni kunnu vit fegnast um, at 
hálvársúrsli�ð er got. Tað sigur Ingunn Eiriksdó�r, forstjóri í Betri Trygging, nú hon skal taka saman um 
fyrra hálvár 2023. 

- Eg eri væl nøgd við úrsli�ð, og at tað eru fleiri ymisk viðurski�i, sum ávirka rætan veg. Tað ger �l dømis 
sera stóran mun, at gongdin á íløgumarknaðinum hevur verið betri fyrra hálvár í ár, enn hon var í �ør. Talið á 
kundum hækkar áhaldandi, og Betri Trygging arbeiðir støðugt við at menna nýggjar tænastur, sum kundarnir 
spyrja e�ir. Heta ávirkar eisini tryggingartekniska úrsli�ð ræta vegin.  

 

Lætari at vera kundi 
- Eg fegnist eisini um átøkini, vit hava gjørt fyri kundarnar higar�l í ár. Tað skal verða læt at vera kundi í Betri 
Trygging, og � broytu vit gjaldsskipanirnar, so at privatkundar kunnu gjalda tryggingarnar mánaðarliga. 
Heta er sera væl mó�kið, og nógvir kundar rinda nú eina minni upphædd einaferð um mánaðin, heldur 
enn størri upphæddir nakrar ferðir um árið, vísir Ingunn Eiriksdó�r á. 

- Eisini hava vit gjørt fleiri skaðafyribyrgjandi átøk, fleiri upplýsandi �ltøk og so hava vit effek�viserað 
virksemið, so at tað skal ganga so smidliga, sum gjørligt.  

- Vit vilja ganga á odda við at menna nýggjar tænastur, sum gera tað lætari fyri kundan. Og so hava vit 
skyldu �l at ansa væl e�ir hesum felagnum, sum vit jú reka fyri kundarnar, ið eiga tað. Eg eri væl nøgd við 
hálvársúrsli�ð, sum - hóast metnógvar skaðar - gjørdist 50 milliónir kr. e�ir skat, staðfes�r Ingunn 
Eiriksdó�r.  

Lyklatøl fyrra hálvár 2023 samanborið við 2022 

 2022 2023 

Úrslit eftir skatt -40 mió.kr. 51 mió.kr. 

Tryggingarinntøkur 232 mió.kr. 247 mió.kr. 

Skaðaendurgjøld tilsamans 142 mió.kr. 153 mió.kr. 

Tal á skaðafráboðanum 6.172 7.561 

Solvensdekningur 313% 320% 



 


